
Vincent Augustin, president SRG.R

Jau  
na deploresch 

nagut
Mes emprim onn presidial è stà marcà 

da bleras novas incumbensas, da  
numerusas sfidas interessantas e pre-

tensiusas. Perquai na sun jau er betg 
m’enriclà d’avair acceptà la nova carica, 

er sche quella chaschuna in tant dapli 
lavur che oriundamain previs.

 I l mund da las medias è en moviment. 
Tut las purschidas da medias ston met-

ter en dumonda lur offerta ed adattar la 
purschida a la novas disas da  
consumar ch’èn sa midadas radicalmain 
ils ultims onns. Ils chavazzins èn :  
fragmentaziun dal diever; audio e video 
on demand ; trends da tadlar: podcast  
first e smart speakers. Il svilup tecnolo- 
gic-digital è ina provocaziun per il  
radio linear. Tadlar musica e pled sin  
dumonda (en demand), tenor gust e  
plaschair via cumond vocal vegn cun 
gronda probabilitad a midar er il consum  
d’audio. Ils assistents intelligents (sco 
Alexa) permettan autonomia en la produc- 
ziun, e quai betg il pli davos per in’ in- 
terpresa pitschna sco RTR. L’uschenum- 
nada tecnologia smarta reducescha la 
cumplexitad ed er ils custs.

Novas purschidas, er da novs concur- 
rents sco p.ex. Youtube, Netflix, Amazon 
Prime u Spotify, ans fan la vita pli gre- 
va. Sin il sectur dal sport (ballape, 
hockey e.a.v.) chaschunan concurrents  

da telecommunicaziun in augment con-
siderabel dals pretschs cun la conse-
quenza ch’il consument ha da pajar dapli, 
sch’el vul far diever da questa offerta. 
Quest svilup pretenda adattaziuns tar 
RTR sco er tar las autras unitads  
da la SRG SSR. Tuts ston daventar pli  
effizients ed accelerar la digitalisaziun  
sin tut ils chanals. Dasperas sto la  
SRG SSR er surpigliar novas incumben-
sas entras la nova concessiun che  
pretenda dapli swissness, dapli coope-
raziuns, dapli resguard sin consuments 
cun aspects da migraziun u cun men- 
das mentalas sco er – betg l’ultim – dapli 
offertas per in public giuven. 

Quest svilup pretenda er da vart da las 
societads purtadras da la SRG SSR  
novas acziuns. En spezial per enragi-
schar anc meglier la SRG SSR, respectiv 
(tar nus) RTR, en la societad. Il chavaz- 
zin qua è quel dal service public. La cha-
sa da medias electronica rumantscha, 
ensemen cun SRG.R, sto far anc pli enco-
nuschent las prestaziuns en connex  

cun il service public. En quest connex 
concretisescha la suprastanza actual-
main in project commembranza per la giu-
ventetgna rumantscha. L’idea è quella 
d’attrair la giuventetgna cun cundiziuns 
da commembranza attractivas.

A la fin dal 2019 avain nus gì d’acceptar  
la disditga da plazza da la directura  
da RTR, Ladina Heimgartner. Ladina ha  
prestà fitg buna lavur durant plirs  
onns e quai schebain per e tar RTR, den-
tant betg l’ultim er tar la SRG SSR,  
quai sco commembra da la direcziun  
generala e sco suppleanta da noss direc- 
tur general Gilles Marchand. Ladina 
Heimgartner merita er qua in chaud en-
graziel fitg e Dieu paja. 

Per concluder mes messadi na less jau 
betg emblidar che la SRG.R po festivar il 
2021 ses 75avel anniversari. Festi- 
vitads enormas na vegni betg a dar. Ma 
tuttina vegnin nus a sa regurdar en  
engraziaivladad da tut la lavur prestada 
dapi che la Pro radio rumantsch – pli  

tard lura CRR, ed oz SRG.R – è vegnida 
fundada ils 12 d’october 1946 ! 

Vincent Augustin, 

president SRG.R

Sandra Carisch-Killias, manadra dal post SRG.R

Cun nov timun 
atras in onn  

captivant
Che ses emprim onn sco president  

da la SRG.R daventia uschè varià 
n’avess Vincent Augustin pli probabel 

betg pensà, cura ch’el è entrà en  
uffizi il prim da schaner 2019.

 D ivers projects han tegnì en movi-
ment la SRG.R, tranter auter l’ana- 

lisa public value, il project uniun 2020,  
las mesiras da spargn annunziadas da la 
direcziun generala ed a la fin anc la  
desditga da plazza da la directura da 
RTR, Ladina Heimgartner. Tschertgar 
ina successiun adattada per ella na  
vegn franc betg ad esser uschè simpel. 

L’onn 2019 è stà in onn da l’instradar. 
Uschia pudess’ins resumar las activitads  
da la societad purtadra. Cun l’analisa  
public value ha la SRG SSR mess binaris  
per in barat pli intensiv cun la popu- 
laziun. La chasa da medias publica vul 
chapir co che la populaziun percepescha 
sia incumbensa da service public. Sur-
passa la contribuziun sociala da la SRG 
SSR sia purschida da prestaziuns?  
E co sa differenziescha ella sco interpre-
sa da service public dad autras medias? 
Per entrar en dialog cun la popula- 
ziun organisescha l’uniun purtadra lavu-
ratoris en tut las regiuns linguisticas  
ed in questiunari online. Ils impuls, las 

propostas da soluziun ed ils puncts da 
critica che vegnan rimnads a questas oc-
currenzas vegnan integrads enfin il  
zercladur 2020 en in rapport final naziu-
nal. L’interpresa vegn ad evaluar las  
differenzas tranter las percepziuns ex-
ternas ed internas sco era las ideas  
ed ils impuls concrets da vart da la popu-
laziun. Silsuenter vegn ella ad eruir  
las pussaivladads da svilup per l’inter-
presa. Las mesiras pon per exempel  
vegnir realisadas en il program, en ils 
chanals da vendita u en auters secturs 
da l’interpresa e da l’uniun purtadra.  
Il dialog cun la societad civila fa part da 
la concessiun da la SRG SSR. Perquai  
vul la SRG SSR repeter regularmain 
quest project.

Tamara Deflorin, Sandra 
Carisch e Donat Nay durant  

il lavuratori public value  
al Forum a Lucerna.

(CRM) sco ils auters secretariats da la 
SRG Svizra Tudestga (SRG.D). Ultra da 
quai ha ella mess il fil en la guglia per 
surpigliar la nova campagna da reclama 
da la SRG.D che vegn lantschada l’en- 
tschatta dal 2020. La nova campagna 
dat paisa a las valurs da la societad  
purtadra cun slogans sco: daventa com-
membra/commember da la buna re- 
tschertga, d’ina moda d’infurmar respec- 
tusa, da la promoziun da cultura e.u.v.

Sin champ regiunal ha la SRG.R visità  
diversas premieras da film da RTR.  
Cun questa chaschun ha il president  
Vincent Augustin preschentà la SRG.R  
e fatg attent che ina e scadin po daventar  
commembra/commember da quest’ 
uniun. Talas represchentaziuns duain 
daventar standard a las premieras da 
film da l’onn proxim.

In bel success ha la SRG.R nudà a cha-
schun da la Sonda lunga a Cuira. Il vivin 
(smoothie) che nus avain laschà crear  
a posta da la cuschinunza sutsilvana Re-

becca Clopath ha sveglià l’interess dals 
visitaders da la chasa RTR. En l’emprima 
auzada aveva la SRG.R ultra da quai or-
ganisà ina maisa da troccas. Quella è sta-
da occupada tut il temp da trochists  
passiunads. Troccas è in vegl gieu da char- 
tas che vegn giugà surtut en la Sursel-

va. La SRG.R ha laschà squitschar novas 
chartas da troccas ed RTR ha gist niz- 
zegià la chaschun ed ha lantschà in 
uschenumnà tutorial ch’ins po telechar-
giar en l’internet. La SRG.R ed RTR  
speran da pudair dar uschia nova vita a 
quest gieu ordvart interessant. 

In auter project actual ha num uniun 
2020. Quest project ha la finamira 
d’examinar ed adattar la structura e la 
strategia da la societad purtadra. En 
quest connex vegnan analisads divers 
champs: la gestiun da la chasa da  
medias, las pussaivladads d’entrar en 

dialog cun la populaziun, la collavura-
ziun tranter interpresa ed uniun  
purtadra e la realisaziun da la nova con-
cessiun. Er quest project è vegnì in- 
stradà il 2019 e cuntinuescha enfin la  
fin dal 2020. 

Las mesiras da spargn, annunziadas  
entras la direcziun generala, sforzan la 
SRG SSR da nizzegiar anc meglier las  
sinergias. Per simplifitgar la collavura- 
ziun cun las autras societads purta- 
dras ha la SRG.R perquai surpiglià il me-
dem sistem da tschiffar adressas  

Premiera da film a Vuorz.Seraina Bickel dal Cussegl regiunal SRG.R durant l’Agrischa a Zernez. La maisa da troccas da la SRG.R durant la Sonda lunga.

Sandra Carisch-Killias, manadra dal post SRG.R

Premi SRG.R a  
la scola primara  

da Donat 
Ina da las finamiras impurtantas da  

la SRG SSR Svizra Rumantscha (SRG.R) 
è il mantegniment e la promoziun da  

la lingua e cultura rumantscha.  
Cun il premi ch’ella surdat mintg’onn 

dapi 60 onns undrescha la SRG.R 
persunalitads ed organisaziuns che 

s’engaschan per la cultura e la lingua 
da la Svizra rumantscha.

 I ls 15 da zercladur 2019 ha la SRG.R  
surdà il premi a la scola primara da Do-

nat en renconuschientscha da sia pre-
mura per la tgira e promoziun da l’idiom 
sutsilvan. Sco suletta scola sutsilvana ha 
la scola da Donat adina puspè da cum-
batter per meds d’instrucziun actuals e 
moderns. 

En sia laudatio ha l’anteriur cusseglier 
naziunal Hansjörg Hassler menziunà 
che las magistras sajan fitg premuradas  
da mantegnair il rumantsch en la Val 
Schons. Quai dovria adina puspè bler en-
gaschi supplementar. Il rumantsch sut-
silvan haja il mument ina greva vita  
en Val Schons. Radund 1000 persunas 
discurrian anc quest idiom. L’istorgia da 
las scolas sutsilvanas saja magari anc 
interessanta. Enturn il 1870 devi anc 10 
scolas rumantschas sutsilvanas. Prest 
mintga vischnanca aveva ina scola  
rumantscha. Il 1920 na vegnivi betg pli 
instruì rumantsch en scola – ins vegniva 
schizunt chastià, sch’ins discurriva  
rumantsch. Pli tard è vegnì instruì sur-

silvan en Val Schons e pir il 1940 ha  
la Sutselva survegnì in agen linguatg  
da scrittira. Ozendi possia mintga  
uffant tscherner, schebain el veglia ir a 
scola rumantscha u tudestga, ha Hans- 
jörg Hassler punctuà. Quai saja mo  
stà pussaivel cun la fusiun da las visch- 
nancas. La gronda part dals 29 sco- 
lars e scolaras che van actualmain a  
scola a Donat sajan bilings. 10 dad els 
van en l’emprima classa. Per garan- 
tir buns meds d’instrucziun hajan las 
magistras ed ils magisters adina puspè 
da translatar material d’instrucziun  
en sutsilvan. Ins possia dir che la scola 
da Donat saja la basa per mantegnair  
il rumantsch sutsilvan en la Val Schons.

11 uffants da Donat cun il mainascola, las magistras,  

il laudatur Hansjörg Hassler, il pianist Luzius Hasler  

ed il president da la SRG.R, Vincent Augustin

Roger Tuor, president dal Cussegl dal public SRG.R

Rapport Cussegl 
dal public 2019

L’onn 2019 ha il Cussegl dal public 
drizzà sia attenziun principala  

sin la co-moderaziun dal program  
da radio tranter las 6 e las 9  

la bun’ura. Questa nova furma  
da moderar en duet è vegnida  

lantschada l’october 2019.

 Tenor il Cussegl dal public (Cpd) è 
 quai ina bun’idea che dovra anc in 

zic disa, vul dir ils tandems da mode- 
raturs ston anc sa chattar e coordinar 
meglier lur moderaziuns, ma il Cdp  
è persvadì che questa nova furma porta 
schlantsch en l’emissiun da la bun’ura.   

La musica da RTR è adina puspè in tema 
tar audituras ed auditurs. Er il Cdp è  
s’occupà da quest tema ed ha fatg stim 
ch’igl è fitg grev da cuvrir tut ils gusts da 
musica, cunquai che RTR ha mo in  
chanal da radio. Il producent da musica, 
Flavio Tuor, ha fatg attent il Cdp che quai 
saja ina gronda sfida. La redacziun da 
musica saja premurada da chattar in bun 
mix da musica. Ella haja definì tscher- 
tas reglas ed haja clers process. Quai sim- 
plifitgeschia la lavur pretensiusa dals  
responsabels.

La pagina d’internet www.rtr.ch ha sur-
vegnì in uschenumnà relaunch il 2019.  
I dat maletgs pli gronds ed ina structura  
pli clera e simpla. Quai envida da s’infur-

mar online davart las novitads ruman- 
tschas. Il nov design per telefonins  
e tablets è grategià bain e simplifitge-
scha il diever da la pagina d’internet, 
surtut cun apparats pli pitschens. 

Il 2019 è stà in onn d’elecziuns naziuna- 
las. Quest tema è sa chapescha vegnì  
tractà fitg prominent sin tut ils vecturs 
da RTR. Da nov ha RTR lantschà il 
project Ti ed jau – nus faschain politica.  
Durant tschintg inscunters da mintga-
mai duAs candidatAs per il Cussegl  
naziunal dal chantun Grischun e repre-
schentantAs da la populaziun (fami- 
glia, scolas, etc.) è vegnì discutà davart 
in tema principal per tutgar il puls po- 
litic da las burgaisas e dals burgais. 
Quest project ha survegnì bunas notas 
dal Cdp, surtut perquai ch’el ha mess  
sin maisa e tractà temas brisants sin il 
nivel da la populaziun. 

Il settember 2019 è RTR vegnì tscher-
nì sco emettur il pli simpatic ed il segund 
credibel da la Svizra. Quai è ina bella  

distincziun che l’interpresa ha prendì 
encunter cun in zic luschezza. Quai  
motivescha e rinforza l’interpresa en sia 
lavur dal mintgadi. 

Quest onn hai dà ina reclamaziun tar il 
servetsch da mediaziun da la SRG.R.  
I gieva per l’emissiun da televisiun Cun-
trasts cun il titel: Il grond pec pign.  
Il servetsch da mediaziun ha analisà 
questa reclamaziun ed ha la finala refu-
sà ella. Detagls davart quest cas pon  
ins leger sin pagina 18.

Roger Tuor

Quint annual
 2019 2018

Entradas da gestiun 340 954.80 348 276.65
Contribuziuns commembranzas 22 085.00 21 264.00
Contribuziuns SRG SSR (incl. TPV) 317 715.00 324 715.60
Tschains ed ulteriuras entradas 840.65 687.05
Entradas SRG.R Avegnir 0.00 1 610.00
Rest prelevaziun projects SRG.R 314.15 0.00
Expensas da gestiun – 324 898.27 – 335 233.00
Expensas organs – 142 789.65 – 153 800.70
Expensas organs da l uniun – 78 023.00 – 84 350.65
Expensas organs da surveglianza – 51 318.50 – 56 956.55
Radunanza generala – 13 448.15 – 12 493.50
Lavur publica – 57 856.95 – 61 711.60
Occurrenzas* – 15 586.25 – 15 078.00
Publicaziuns – 23 534.60 – 23 838.50
Represchentaziun e contacts* – 10 586.10 – 1 954.45
Projects per rinforzar la societad – 0.00 – 12 690.65
Premi SRG.R – 8 150.00 – 8 150.00
Expensas administrativas – 124 251.67 – 119 720.70
Infrastructura e paja secretariat – 89 001.50 – 89 771.40
Material, stampats – 13 149.01 – 3 975.80
Portos, contabilitad, spesas banca etc. – 3 302.56 – 6 815.30
Taglia sin plivalur – 18 798.60 – 19 158.20
Expensas extraordinarias – 0.00 – 82 971.90
Expensas SRG.R Avegnir – 0.00 – 82 971.90
Total prelevaziun 0.00 34 330.10
Prelevaziun a retenziun avegnir 0.00 26 330.10
Prelevaziun per projects SRG.R 0.00 8 000.00

Surpli entradas/expensas 16 056.53 – 35 598.15

 31-12-2019 31-12-2019 31-12-2018 31-12-2018 

Activas 274 350.88  227 097.84
Banca chantunala CK 090.817.700 103 783.27  73 907.54
Banca chantunala CA 090.817.701 0.00  0.00
Banca chantunala 00 090.817.701 avegnir 0.00  0.00
Banca chantunala 00 090.817.702 0.00  0.00
Banca chantunala 00 090.817.703 (depot) 26 641.05  26 664.20
Banca chantunala 00 090.817.700 USD 139.30  165.85

Taglia anticipada 226.16  761.85
Activas transitoricas 3 158.10  691.45
Vaglias 140 403.00  124 906.95

Passivas  274 350.88  227 097.84
Crediturs  0.00  0.00
Passivas transitoricas  6 883.60  11 181.00
Retenziun vaglias  43 940.50  28 446.59
Retenziuns / reserva projects SRG.R*  37 000.00  17 000.00
Retenziun SRG.R avegnir  0.00  0.00
Facultad  170 470.25  206 068.40
Resultat annual  16 056.53  –35 598.15

 274 350.88 274 350.88 227 097.84 227 097.84

Bilantscha 

Purtret

Simonelli
Ladina
–
28 da mars 1969
l’ospital da Samedan 
Samedan
maridada cun Gian Carlo
las quatter linguas naziunalas, 
englais e spagnol quasi mo a bucca
prosecco
nagins
Clooney, il giat
plain in pigna, maluns 
e tratgas tailandaisas
giabuset
Mission impossible
Thrillers da Sandra Brown
musica che vegn sunada 
u chantada da cor
là nua ch’igl ha ina mar 
ed è adina sur 35°C
mes chors, chantar ed ir cun skis

Rapport dal  
post da revisiun 

Sco post da revisiun avain nus con- 
trollà la contabilitad ed il quint 

 (bilantscha, quint da gudogn e sper- 
dita) da la SRG SSR Svizra Ruman tscha 

per l’onn da gestiun terminà ils  
31 da december 2019.

 Nossa controlla avain nus fatg tenor  
ils princips renconuschids che la 

controlla sto vegnir planisada ed exequi-
da uschia ch’ins eruescha cun gronda  
segirezza sbagls essenzials en il quint 
annual. Nus avain examinà ils posts e las 
indicaziuns dal quint annual cun agid 
d’analisas e retschertgas a basa d’em-
provas da controlla.  Plinavant avain nus 
giuditgà l’applicaziun dals princips da 
fac tura ziun relevants, las valitaziuns ge-
neralas e la preschentaziun dal quint  
annual sco entir. Nus essan da l’opiniun 
che nossa   controlla  saja ina basa suf- 
fizienta per noss giudicament.

Tenor noss giudicament correspundan  
la contabilitad ed il quint  annual a la  
lescha ed als statuts. Nus recumandain 
d’approvar il quint annual 2019.

lls revisurs da Ia SRG.R 
 
 

 
ANDRI LANSEL
Fiduziari cun certificat  
professiunal federal 

 

GIACHEN CADUFF
Econom da manaschi (SEA) 

Nova suprastanta

num
prenum

num usità
data da naschientscha

naschì a
lieu da domicil

stadi civil
linguatgs

fan da
fragliuns

animals da chasa
menu preferì

il damangiar il pli sgarschaivel
il pli bel film/seria

cudesch preferì
musica che va a cor

lieu preferì

hobis

Il grond  
pec pign

Cuntrasts  
dals 6 d’october 2019

Situaziun da partenza

I. In’auditura ha fatg la reproscha  
ch’il protagonist da l’emissiun Cun-
trasts dals 6 d’october 2019 (Il grond 
pec pign) haja duvrà l’expressiun 
tgau-negher, quai che muntia per tu-
destg Negerkopf. Quai saja clera- 
main rassistic ed inacceptabel per la 
televisiun svizra.  

II. Flavio Bundi, schefredactur da RTR, 
ha prendì posiziun envers questa cri-
tica sco suonda (extract):  

1. «Ins sto vesair l’expressiun crititga-
da en il context. Uschia di il pro- 
tagonist da l’emissiun: ‹Ad ella [l’em-
prendista] gartegia fetg bia. Gl’un-
viern havein nus fatg schinum- 
nai tgau-neghers – jeu saiel ussa buc 
co jeu duess numnar quei – che ve-
san ora sco umens da neiv. Ins sto ri-
sguardar diversas caussas per  
che quels vesan ora sco umens da 
neiv. Quei ha ella capiu fetg spert.›  

2. Il context nua ch’il pled tgau-negher 
vegn duvrà è il suandant: Il pro- 
tagonist da l’emissiun lauda sia em-
prendista, damai ch’i gartegia gia 
bler ad ella en l’emprim onn d’em-
prendissadi. Il pled tgau-negher vegn 
duvrà en connex cun in product.  
Tenor noss manegiar n’è quai betg 
ina discriminaziun.»

Ponderaziuns

1. Il protagonist dals Cuntrasts dals  
6 d’october 2019 ha duvrà il pled 
tgau-negher per descriver in product  
fitg enconuschent. In product che 
vegn anc oz numnà lunsch enturn  
tgau-negher, era per tudestg (Mohren- 
kopf). Quai sa mussa era ch’il pro-
tagonist discurra da aschinumnai 
tgau-neghers per agiunscher il pas-
sus : «Jau na sai betg co jau duess 
numnar quai, uschia sco umens da 
naiv.» L’utilisaziun dal pled tgau- 
negher sto vegnir vesida en quest 
connex. L’intenziun dal protagonist 

n’era betg da violar la dignitad uma-
na dad in’etnia. El ha simplamain 
vulì declerar a las audituras ed als 
auditurs tge chaussas che sia  
emprendista producescha gia en  
ses emprim onn.

2. I n’è betg chaussa dal post da me- 
diaziun RTR d’examinar, sche 
l’expressiun tgau-negher per tscherts  
products dultschs è dad evitar ord 
motivs politic-linguistics. 

3. Jau vegn a la conclusiun ch’il pro- 
tagonist da l’emissiun Cuntrasts  
dals 6 d’october 2019 ha cun duvrar 
il pled tgau-negher ni discriminà  
ni violà la dignitad dad ina etnia.  
Duvrar il pled tgau-negher en il con-
text da l’emissiun numnada n’era 
betg rassistic.

Rapport da Toni Hess, mediatur

Toni Hess

Radunanza da delegads SRG SSR

23100 commembers/-bras per la fin 2019

Vincent Augustin, president

Susanne Hasler, Präsidentin

Conseil du public 
Matthieu Béguelin, président

Consiglio del pubblico 
Raffaella Adobati Bondolfi, presidente

Cussegl dal public 
Roger Tuor, president

Ombudsstelle 
Roger Blum

Organe de médiation 
Raymonde Richter

Organo di mediazione 
Francesco Galli

Servetsch da mediaziun 
Toni Hess

Regionalrat
Regional- 
vorstand

Conseil  
régional

Comité  
régional

Consiglio 
regionale

Comitato del 
Consiglio regionale

Cussegl  
regiunal Suprastanza

Cussegl d’administraziun SRG SSR
Jean-Michel Cina, President

Secretari central
Beat Schneider

Manader revisiuns internas
Jean-Blaise von Arx

Manader revisur
Martin Nay

Post da revisiun
Prüfungsgesellschaft BDO AG

La structura SRG SSR per 2019

La suprastanza da la SRG.R cun la directura 

partenta Ladina Heimgartner (amez).

Gremis 
da la SRG.R 

per l’onn 2019 

La suprastanza SRG.R

Ella maina las fatschentas da la SRG.R 
ed è responsabla per tut ils fatgs che  
n’èn betg reservads expressivamain per  
in auter organ tenor lescha u tenor ils 
statuts e reglaments d’organisaziun da 
la SRG.R e da la SRG SSR.

VINCENT AUGUSTIN, advocat, Mon,  
president

BEATRICE BASELGIA, deputada, Domat, 
vicepresidenta

DR. GION LECHMANN, rectur da la Scola 
chantunala grischuna, Falera

DONAT NAY, manader da la chasa per at-
tempads Casa s. Martin a Trun, Zignau

LADINA SIMONELLI-ZISLER, magistra, 
Samedan 

Il Cussegl regiunal SRG.R

Il Cussegl regiunal (CR) cumpiglia 15  
persunas (diesch elegidas da la radunan-
za generala e tschintg elegidas da la  
suprastanza). Il CR (presidià dal presi-
dent SRG.R) ha l’incumbensa da far  

enconuschent la funcziun politica e  
socioculturala da la SRG.R e francar RTR 
en la populaziun rumantscha. La su- 
prastanza SRG.R assista al CR cun vusch 
consultativa.

VINCENT AUGUSTIN, president ed  
ils commembers da la suprastanza

Elegids entras la radunanza generala

LETA À PORTA-RITZ, commerzianta, Scuol 
ANDREAS CADONAU, pur e schurnalist, 

Vuorz
VITUS DERMONT, rectur e scolast, Laax
GIAN PEDER GREGORI, linguist, Panaduz
JAN SEDLACEK, climatolog ed analist  

da datas, Sent
ANNALETA SEMADENI-KAISER,  

translatura e dissegnadra  
da construcziun, Andeer

RUTH SONDER-AUGUSTIN, commer- 
zianta e pura pensiunada, Salouf

MICHAEL E. SPESCHA, chanzlist, Glion
PATRIC VINCENZ, commerziant e notar 

regiunal, Savognin, vicepresident CR

LINARD WEIDMANN, interprendider  
e deputà, Champfèr

Elegids entras la suprastanza

SERAINA BICKEL, commembra supra-
stanza communala Zernez, Susch

ADRIAN CONRAD,  
econom da manaschi, Fuldera

ROMANA GANZONI, autura e presidenta 
da la vischnanca burgaisa,  
Schlarigna

PATRICK SCHANIEL,  
manader acquist da terren tar  
l’uffizi da construcziun bassa GR, 
Sumvitg

LEO THOMANN, president communal  
da Surses, Parsonz

Il Cussegl dal public

Il Cussegl dal public (CDP) cumpiglia  
15 persunas. Da quellas èn 8 (incl. il pre-
sident) elegidas da la radunanza ge- 
nerala, quatter èn elegidas da la supra-
stanza SRG.R e trais èn cooptadas  
dal CDP. Il CDP è in organ consultativ  

che persequitescha il svilup ed ils pro-
ducts dal program da RTR. 

Elegids entras la radunanza generala

ROGER TUOR, manader da scola, Mustér, 
president

PASCAL GIAN CAMINADA, collavuratur 
scientific, Cuira

SELINA CRIVELLI-CADUFF,  
manadra finanzas/persunal tar  
adm. communala Lumnezia, Cumbel

ALEXI NAY, inspectur da scola, Vella
URSINA SCHMED-CATHOMAS,  

mainafatschenta, Trun
GIANNA SONDER, architecta ETH, Salouf
CURDIN TUOR, econom da manaschi, Trun
ADRIAN VILETTA, scolast secundar, Scuol

Elegids entras la suprastanza

LUCREZIA BERTHER, psicoterapeuta, Glion
GIANCARLO CONRAD, scolast, Müstair
URSIN DEFUNS, musicist, scolast da  

musica e rumantsch, Mustér
CLAUDIA NICOLAY-NUOTCLÀ, massadra 

med. CCS e chasarina, Ftan

Cooptads dal Cussegl dal public

GION CAPEDER, mainafatschenta, Gams
CARMEN DEDUAL, scolasta e manadra  

Regiuns LR, vice-presidenta CDP,  
Parsonz

TINA VULPI, scolasta, studi da germa- 
nistica ed istorgia, Ostermundigen

Represchentanza SRG.R  
en ils organs da la SRG SSR il 2019

Cussegl d’administraziun SRG SSR:  
VINCENT AUGUSTIN

Radunanza da delegads SRG SSR: 
VINCENT AUGUSTIN, BEATRICE  
BASELGIA, DONAT NAY

Cussegl regiunal da la SRG.D: 
VINCENT AUGUSTIN, GION LECH-
MANN, LADINA SIMONELLI-ZISLER

Cussegl dal public SRG.D: 
ROGER TUOR, CARMEN DEDUAL

SRG.R – La commembranza

Commembranza tenor idiom

406 sursilvan 

 133 vallader

 86  surmiran

 65  sutsilvan

 60  puter

 11  tudestg

 139  betg inditgà idiom

900 dumber da commembras 
 e commembers SRG.R 
 per ils 31-12-2019

Interessant a savair

109 commembras/commembers 
 abiteschan ordaifer 
 il chantun Grischun

209 commembras/commembers 
 abiteschan ordaifer 
 l’intschess rumantsch,
 ma en il Grischun

 14 uniuns fan part da la SRG.R

 39 persunas giuridicas/vischnancas 
 èn commembras

Adressas
SRG.R

SRG SSR Svizra Rumantscha

Secretariat
Sandra Carisch-Killias
Via da Masans 2
7002 Cuira

Telefon +41 (0)58 136 31 30

sandra.carisch@srgr.ch
www.srgr.ch

Servetsch da mediaziun 

dr. iur. Toni Hess
Böschenstrasse 79
7000 Cuira

Telefon +41 (0)81 257 33 26

toni.hess@stv.gr.ch

Toni HessSandra Carisch-Killias


